
 హనుమంతుఁడు చెప్పిన యుగధర్మములు



పొలుపొందు గృతయుగంబున నాల్గు పాద

ముల ధర్మ మలరుచు భూమండలమున

వర్తిల్లు వర రుక్మవర్ణుఁ డచ్యుతుఁడు

కర్తయై బ్రాహ్మణక్షత్ర విట్కులము

లట యేక వేద క్రియాయోగ్యు లగుచు

పటుపుణ్యలోక సంపదలఁబొందుదురు

మరియుఁ గామక్రోధమదమత్సరముల

మరగరు రోగదుర్మరణముల్ లేవు,

ధర్మజునుజుఁడ త్రేతాయుగమ్మునను

ధర్మంబు మూఁడు పాదముల వర్తిల్లు;

పట్టుగా స్ఫుటరక్తవర్ణుఁడై విష్ణు

భట్టారకుం డుండి ప్రజల రక్షించుఁ;

బొదలుచు జనులు తపోదానసత్య

విదితయోగంబుల వెలయుదు రందు 

ద్వాపరంబున ద్విపాదముల ధర్మంబు

చూపట్టుచుండునచ్యుతుఁ డుండు బీత

వర్ణుఁడై జనుల నుర్వర బ్రోచుచుండు

		 ఈ పేజీలో చివరి మార్పు 25 నవంబరు 2022న 14:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

